
Način rada i odlučivanja Stručnog vijeća uređuje
se Poslovnikom o radu Stručnog vijeća, na koji
saglasnost daje direktor JZU, a nadležnost Stručnog
vijeća je utvrđena odredbama Federalnog zakona.

(Etički komitet)

Etički komitet JZU je organ koji osigurava
obavljanje djelatnosti JZU na načelima etike i
medicinske deontologije.

Etički komitet imenuje Upravni odbor, a
sačinjava ga devet članova uz ravnopravnu
zastupljenost oba spola.

Imenovanje, mandat, način izbora i
finansiranje Etičkog komiteta uređuje se Statutom
JZU u skladu sa odredbama Federalnog zakona.

Nadležnost Etičkog komiteta JZU propisana
je Federalnim zakonom.

Etički komitet JZU donosi Poslovnik o svom
radu.

JZU može sa drugim zdravstvenim
ustanovama imenovati zajednički Etički komitet.

(Komisija za lijekove)

Komisija za lijekove JZU je organ koji
osigurava provođenje svih aktivnosti vezanih za
primjenu lijekova i medicinskih sredstava u JZU.

Komisiju iz stava 1.ovog člana imenuje
Upravni odbor JZU i čine ga najmanje pet članova
koji se imenuju iz reda specijalista uz ravnopravnu
zastupljenost oba spola.

Način rada i odlučivanje Komisije za
lijekove uređuje se Poslovnikom o radu Komisije, a
nadležnost iste utvrđena je Federalnim zakonom.

JZU može sa drugim zdravstvenim
ustanovama imenovati zajedničku Komisiju za
lijekove.

( Komisija za poboljšanje kvaliteta i sigurnosti
zdravstvenih usluga)

Komisija za poboljšanje kvaliteta i sigurnosti
zdravstvenih usluga je stručno tijelo JZU koje
obavlja poslove i zadatke u pogledu uspostave
sistema poboljšanja kvaliteta i sigurnosti
zdravstvenih usluga u JZU, kao i druge poslove
utvrđene propisima o sistemu poboljšanja kvaliteta,
sigurnosti i akreditaciju u zdravstvu .

Komisija iz stava 1.ovog člana održavat će
ravnopravnu zastupljenost oba spola.

(Komisija za prigovore)

Komisija za prigovore pacijenata u JZU
formira se radi osiguranja primjene i praćenja

poštivanja prava pacijenata.
Prilikom formiranja komisije iz stava 1.

Ovog člana poštivat će se princip ravnopravne
zastupljenosti oba spola.

Članove komisije imenuje direktor JZU.
Mandat članova Komisije traje četiri godine.
JZU može sa drugim zdravstvenim

ustanovama imenovati zajedničku komisiju.

(Komisija za dopunski rad)

Komisiju za dopunski rad formira direktor
JZU i ista broji najmanje pet članova koju čine
zdravstveni radnici sa završenim medicinskim
fakultetom (specijalisti koji imaju najmanje 10
godina radnog staža, kao i diplomirani pravnik).

Prilikom formiranja Komisije poštivat će se
princip održavanja ravnopravne zastupljenosti oba
spola.Mandat članova Komisije traje četiri godine.

(Zdravstveni savjet)

Na nivou općine osniva se zdravstveni savjet.
Prilikom osnivanja savjeta iz stava 1.ovog

člana poštovat će se princip održavanja ravnopravne
zastupljenosti oba spola. Zdravstveni savjet imenuje
Općinski načelnik na osnovu javnog poziva i to iz
redova pacijenata, mladih, jedinice lokalne
samouprave, komora iz oblasti zdravstva, stručnih
udruženja, udruženja za zaštitu prava pacijenata,
sindikata, zdravstvenih ustanova, Crvenog
krsta/križa, te drugi predstavnici predviđeni Statutom
općine.

(Regulisanje nadležnosti organa i mogućnost
formiranja i drugih komisija i stručnih tijela)

Bliže odredbe o Stručnom vijeću, Etičkom
komitetu, Komisiji za lijekove, Komisiji za
poboljšanje kvaliteta i sigurnosti zdravstvenih
usluga, Komisiji za prigovore, Zdravstvenom
savjetu, a koje nisu regulisane ovom Odlukom uredit
će se Statutom JZU u skladu sa Federalnim zakonom.

Pored organa i komisija iz stava 1. ovog člana
u JZU se mogu formirati i druge komisije i stručni
organi koji su predviđeni drugim propisima, a što će
se utvrditi Statutom JZU.

(Prava zaposlenika)

Zaposlenici JZU ostvaruju svoja prava u
skladu sa zakonom, Statutom JZU i Kolektivnim
ugovorom o pravima i obavezama poslodavca i
zaposlenika u oblasti zdravstva.

(Društvena briga za zdravlje na nivou općine)

Društvena briga za zdravlje na nivou općine
obuhvata ocjenjivanje rada zdravstvenih ustanova i
kvaliteta zdravstvenih usluga, kao i osiguranje
finansijskih sredstava za unapređenje rada JZU i
kvaliteta zdravstvenih usluga u skladu sa potrebama
stanovništva i mogućnostima jedinice lokalne
samouprave.

Društvena briga iz stava 1. ovog člana
ostvaruje se na način da Općina osniva zdravstveni
savjet na nivou Općine koji planira i evaluira
provođenje zdravstvene zaštite na području općine
Gradačac, daje mišljenje na planove i programe
zdravstvene zaštite na području općine, predlaže
mjere za poboljšanje dostupnosti i kvaliteta
zdravstvene zaštite, prati povrede prava pacijenata i
preduzima mjere za unapređenje tih prava na
području općine Gradačac, te obavlja i druge poslove
i zadatke u skladu sa propisima o pravima,
obavezama i odgovornostima pacijenata.

(Obaveza donošenja Statuta)

Upravni odbor je obavezan da najdalje u roku
od 90 dana od dana stupanja na snagu ove Odluke
donese Statut JZU koji će biti usklađen sa ovom
odlukom.

(Upis u sudski registar)

Stupanjem na snagu ove odluke JZU je
obavezna izvršiti promjene upisa u sudski registar
kod nadležnog suda Tuzla, ako je izmijenjen neki od
obaveznih elemenata sudske registracije u skladu sa
zakonom i ovom odlukom.

.
(Objavljivanje i stupanje na snagu)

Ova Odluka stupa na snagu osmog dana od
dana objavljivanja u „Službenom glasniku“ općine
Gradačac.

Stupanjem na snagu ove odluke prestaje da
važi Odluka o osnivanju Javne zdravstvene ustanove
Centar za fizikalnu medicinu rehabilitaciju i banjsko
liječenje „Ilidža“ Gradačac broj:01-106/94 od 9.
05.1994.g.

Na osnovu člana 13. stav 2. alineja 5. Zakona
o principima lokalne samouprave u F BiH (“Službene
novine FBiH”, broj 49/06 i 51/09) i čl. 24. stav 1.
tačka 7. Statuta općine Gradačac («Sl.glasnik općine
Gradačac», broj 4/08 i 5/12), Općinsko vijeće općine
G r a d a č a c n a s j e d n i c i o d r ž a n o j d a n a
26.12.2014.godine d o n o s i

Ugovor o zakupu autobuske stanice u Gradačcu kao
dobra u općoj upotrebi, koji je zaključen između
općine Gradačac kao zakupodavca i doo Bukal-
Trans» Gradačac koga zastupa direktor Omerović
Mujo na period od 10 godina, ističe sa danom
31.12.2014.god.

Općina Gradačac je saglasna da se doo «Bukal-
Trans» Gradačac produži korištenje objekta
autobuske stanice sa zemljištem i pratećim
sadržajima koji su u funkciji objekta, a koja je
izgrađena na zemljištu označenom kao:
-1257/1 Autobuska stanica kuća i zgrada 312 m2,
izuzev restorana površine 122.51 m2,
i ostalo neplodno zemljište površine 6857 m2
upisana u el.zk.ul.br. 910 k.o. Gradačac I,
na period od tri mjeseca, tj. do okončanja postupka
dodjele objekta na korištenje, a najkasnije do
31.03.2015. bez naknade.

Prava i obaveze u vezi produženja ugovora o
korištenju objekata autobuske stanice, na period od
3 mjeseca, biće regulisani posebnim ugovorom, koji
će sa doo «Bukal-Trans» Gradačac u ime općine
zaključiti općinski načelnik.
Po prestanku ugovornog odnosa, zakupoprimac je
dužan predati objekat autobuske stanice sa
zemljištem i pratećim sadržajima koji su u funkciji
objekta, sa svim ulaganjima koja je izvršio,
ispražnjen od lica i stvari.

Broj:01-05-420/14 PREDSJEDAVAJUĆI
Datum:26.12.214.godine OPĆINSKOG VIJEĆA
G r a d a č a c Šakić Enir, prof., s.r.

Komisija formirana od strane Općinskog vijeća i
predstavnik zakupoprimca Gradačac su dužni nakon
isteka roka navedenog u članu 1. Odluke, sačiniti
zapisnik te Općinskom vijeću podnijeti izvještaj o
načinu korištenja i stanju u kome se nalazi predmet
zakupa. Komisija ima pravo i obavezu pregledati svu
dokumentaciju, te predlagati mjere za očuvanje i
upotrebu predmeta zakupa.

Ova odluka stupa na snagu danom donošenja, a
objavit će se u «Službenom glasniku općine
Gradačac».

Na osnovu člana 24. Statuta općine Gradačac
(„Službeni glasnik općine Gradačac“, br.4/08 i 5/12),
Općinsko vijeće Gradačac, na 21. radnoj sjednice od
26. 12. 2014. godine, razmatrajući Nacrt Odluke o
dodijeli na korištenje objekta Autobuske stanice sa
zemljištem i pratećim sadržajima koji su u funkciji
objekta ( JP„Parkinzi“), d o n o s i

Općinsko vijeće usvaja Nacrt Odluke o
dodijeli na korištenje objekta Autobuske stanice sa
zemljištem i pratećim sadržajima koji su u funkciji
objekta JP „Parkinzi“, kao dobru osnovu za izradu
Prijedloga Odluke.

Ovaj Zaključak objaviti u „Službenom
glasniku općine Gradačac“.

Na osnovu člana 21. Zakona o komunalnim
djelatnostima Tuzlanskog kantona, i člana 24. Statuta
općine Gradačac („Službeni glasnik općine
Gradačac“, br.4/08 i 5/12), Općinsko vijeće
Gradačac, na 21 . radnoj sjednice od 26. 12. 2014.
godine, razmatrajući zahtjev za davanje saglasnosti
za cijene komunalnih usluga JP “Komunalac”
Gradačac, d o n o s i

o davanju saglasnosti na nove cijene vode
po zahtjevu JP “Komunalac”, br. 02-3026/14 od 17.

12. 2014. godine

DAJE SE saglasnost na na nove cijene pitke
vode, otpade vode i naknade za mjerno mjesto i
zamjenu vodomjera nakon dotrajalosti kao i naknada
za novi priključak, iskazan u tabelama 1 i 2, koje su
sastavni dio ovog Rješenja.

Nove cijene po kategorijama potrošača
usklađene su sa zahtjevom EBRD-a i primjenjivat će
se od 01. 01. 2015. godine.

O sprovođenju ovog Rješenja starat će se JP
“Komunalac” Gradačac.

Ovo Rješenje bit će objavljeno u “Sl.
glasniku općine Gradačac”.

Broj:01-05-421/14 PREDSJEDAVAJUĆI
Datum:26.12.2014.godine OPĆINSKOG VIJEĆA
G r a d a č a c Šakić Enir, prof., s.r.

Broj:01-05-422/14 PREDSJEDAVAJUĆI
Datum:26.12.2014.godine OPĆINSKOG VIJEĆA
G r a d a č a c Šakić Enir, prof., s.r.

Broj:01-05-423/2014 PREDSJEDAVAJUĆI
Datum:26.12.2014.godine OPĆINSKOG VIJEĆA
G r a d a č a c Šakić Enir, prof., s.r.

